
Apakah kegunaan M-KAST

M-KAST digunakan untuk
mencegah dan merawat penyakit
lelah kronik pada dewasa dan kanak-
kanak berumur 12 bulan keatas.

la juga boleh digunakan oleh dewasa
dan kanak-kanak berumur 2 tahun
keatas untuk melegakan gejala pagi
dan malam disebabkan rhinitis
alahan bermusim.

Bagaimana M-KAST berfungsi

Montelukast ialah bahan aktif dalam
M-KAST. la mengikat pada reseptor
yang khas dijumpai di saluran
pernafasan untuk mencegah gejala
lelah dan rhinitis alahan bermusim.

Sebelum mengambil M-KAST

-Bila tidak boleh mengambil

Jangan gunakan M-KAST sekiranya
anda alah kepada bahan aktifnya atau
bahan tidak aktifnya yang tersenarai.

-Sebelum mula mengambil

Jangan gunakan M-KAST untuk
merawat semput. Gunakan ubat yang
disyorkan doktor atau ahli farmasi
anda (biasanya jenis ubat sedut)
semasa anda sedang semput.

M-KAST mengandungi sejenis
bahan yang bernama aspartame.
Jangan gunakan produk ini sekiranya

anda mempunyai sejenis penyakit
dipanggil phenylketonuria. Dapatkan
nasihat doktor atau ahli farmasi anda
jika anda kurang pasti.

Memandu dan mengendalikan
jentera: montelukast tidak
mempunyai atau tidak
mempengaruhi kebolehan anda
memandu atau mengendalikan
jentera. Walaubagaimanapun, rasa
mengantuk atau pening mungkin
berlaku.

-Jika mengambil ubat-ubat lain

Dapatkan nasihat doktor atau ahli
farmasi jika anda sedang mengambil
ubat seperti dibawah kerana ia boleh
berinteraksi dengan M-KAST.

e Ubat yang digunakan untuk
merawat sawan seperti
phenytoin dan
phenobarbital

e  Antibiotik seperti rifampicin

Cara menggunakan M-KAST

-Berapa banyak harus digunakan

Sila ikut arahan yang diberi doktor
atau ahli farmasi. Arahan mereka
mungkin berbeza dari arahan am
yang diberi disini.

M-KAST perlu diambil sekali sehari.
Untuk lelah, dos boleh diambil pada
waktu petang. Untuk rhinitis alahan,
masa mengambil M-KAST
bergantung kepada nasihat doktor
atau ahli farmasi anda.

Jika anda mempunyai kedua-dua
lelah dan rhinitis alahan, dos anda
boleh diambil pada waktu petang.

Untuk kanak-kanak berumur 2
hingga 5 tahun dengan lelah dan/atau
rhinitis alahan bermusim: Dos untuk
kanak-kanak berumur 2 hingga 5
tahun ialah sebiji tablet kunyah 4mg
sehari.

Untuk kanak-kanak berumur 6
hingga 14 tahun dengan lelah

dan/atau rhinitis alahan bermusim:
Dos untuk kanak-kanak 6 hingga 14
tahun ialah satu tablet kunyah 5mg
sehari.

Anda boleh mengambil M-KAST
sebelum atau selepas makanan.

-Bila perlu digunakan

Ambil M-KAST seperti yang
diarahkan doktor atau ahli farmasi
anda.

-Berapa lama perlu digunakan

Lelah anda dirawat selama anda
mengambil M-KAST. Anda
dinasihatkan mengambil M-KAST
selama disyorkan doktor atau ahli
farmasi anda. Jika anda kurang pasti,
dapatkan nasihat mereka.

-Jika terlupa menggunakan

Jika terlupa mengambil dos harian
M-KAST anda, ambil sebaik anda
ingat. Jika masa terlalu dekat dengan
dos seterusnya, abaikan dos yang
terlupa dan ambil dos seterusnya
seperti biasa. Jika anda kurang pasti,
dapatkan nasihat doktor atau ahli
farmasi anda.

Jangan gandakan dos M-KAST
untuk menggantikan dos yang
terlupa.

-Jika mengambil berlebihan (terlebih

dos)

Jika anda terambil terlalu banyak M-
KAST secara tidak sengaja atau
disyaki mengambil terlalu banyak
ubat ini, hubungi doktor anda dengan
segera atau pergi ke unit kecemasan
hospital terdekat untuk nasihat.

Tanda-tanda terlebih dos termasuk
sakit perut, dahaga, sakit kepala,
muntah-muntah, mengantuk atau
terlampau aktif.

Semasa menggunakan M-KAST

-Perkara yang perlu dilakukan

Jika anda rasa kurang sihat atau
mempunyai Keraguan semasa
mengambil M-KAST, dapatkan
nasihat doktor atau ahli farmasi anda.

Sila ambil ubat ini seperti diarahkan
doktor atau ahli farmasi anda, jika
anda kurang pasti, dapatkan nasihat
mereka.

-Perkara yang tidak boleh dilakukan

Jangan ambil M-KAST selepas tamat
tarikh luputnya yang tertera pada
kotak.

Jangan kongsi ubat ini dengan orang
lain yang mempunyai gejala yang
sama seperti anda. Ubat ini khas
dibekalkan kepada kamu sahaja.

-Perkara yang perlu diberi perhatian

M-KAST mengandungi sejenis
bahan yang bernama aspartame.
Jangan gunakan produk ini sekiranya
anda mempunyai sejenis penyakit
dipanggil phenylketonuria. Dapatkan
nasihat doktor atau ahli farmasi anda
jika anda kurang pasti.

Sekiranya anda mengalami gejala
seperti kelenjar limfa bengkak, ruam
atau sakit kulit (gejala Churg-
Strauss), beritahu doktor anda
dengan segera.

Kesan-kesan sampingan

Seperti semua ubat, M-KAST boleh
menyebabkan kesan sampingan
walaupun bukan semua orang akan
mengalaminya. Jika anda mengalami
kesan sampingan yang disenaraikan
dibawah atau kesan sampingan lain
yang tidak disenaraikan, beritahu
doktor atau ahli farmasi anda.

Sangat biasa: jangkitan pernafasan

Biasa: cirit-birit, loya, muntah-
muntah, peningkatan enzim hati,
ruam atau demam

Pengalaman lepas pemasaran:

thrombocytopenia (kekurangan
platelet dalam darah yang membantu
pembekuan darah)

Beritahu pegawai perubatan anda
dengan segera jika anda perasan
perubahan kelakuan atau mood
berikut: simptom obsesif kompulsif.

Anda boleh melaporkan sebarang
kesan sampingan atau kesan advers
ubat kepada Pusat Pemantauan
Kesan Advers Ubat Kebangsaan
melalui laman web npra.gov.my
[Consumers — Reporting Side
Effects to Medicines (ConSERF) or
Vaccines (AEFI)].

Cara penyimpanan dan pelupusan
M-KAST

-Penyimpanan

Simpan dibawah suhu 30°C.
Lindungi dari cahaya dan
kelembapan.

-Pelupusan

Ubat-ubatan tidak seharusnya
dilupuskan melalui sistem kumbahan
air atau melalui sisa buangan isi
rumah. Dapatkan nasihat ahli farmasi
anda bagaimana melupuskan ubat
yang tidak diperlukan lagi.

Langkah-langkah ini dapat
membantu melindungi alam sekitar.

Maklumat lanjut

-Rupa dan warna produk

M-KAST 4: Merah jambu, bujur,
dwicembung, tidak bersalut dengan
tanda “X” pada satu belah dan “52”
pada belah yang lain.

M-KAST 5: Merah jambu, bulat,
dwicembung, tidak bersalut dengan
tanda “X” pada satu belah dan “53”
pada belah yang lain.

-Bahan-bahan kandungan

Bahan aktif
M-KAST 4:Montelukast
sodium

M-KAST 5: Montelukast
sodium

Bahan tidak aktif
M-KAST 4:

microcrystalline cellulose
PH101, purified water,
mannitol, ferric oxide red,
croscarmellose sodium,

hydroxypropy! cellulose,
microcrystalline cellulose
PH102, croscarmellose
sodium, aspartame, cherry
flavour, magnesium stearate

M-KAST 5:
microcrystalline cellulose
PH101, purified water,
mannitol, ferric oxide red,
croscarmellose sodium,
hydroxypropyl cellulose,
microcrystalline cellulose
PH102, croscarmellose
sodium, aspartame, cherry
flavour, magnesium stearate

-Nombor MAL

M-KAST 4: MAL18086138AZ
M-KAST 5: MAL18086121AZ
Pengilang

Aurobindo Pharma Limited

Unit VII, SEZ, TSIIC, Plot No. S1,
Survey Nos: 411/P, 425/P, 434/P,
435/P & 458/P, Green Industrial
Park, Polepally Village, Jedcherla
Mandal, Mahaboobnagar District,
Telangana State, India

Pemegang Pendaftaran Produk
Healol Pharmaceuticals Sdn. Bhd.

74-3, Jalan Wangsa Delima 6,
KLSC Wangsa Maju,
53300 Kuala Lumpur, Malaysia

